
LANDHELGISGÆSLA ISLANDS
IŒLANDIC COAST GUARD

Alþingi .
Nefndasvið -  Sjávarútvegs- og landbúnaðamefnd Efífldi HK Þ  /3Jy *?* V3
Austurstræti 8“10 ? , ÍO  ^  OtSÍC^
150Reykjavík komudagur U.

LHG/065/9,6/DS/sig 
Reykjavík 12. júlí 2010.

Umsögn Landhelgisgæslu íslantis um frumvarp til laga um skeldýrarækt, 522. mál.

1. Almenrtt
Það kemur fyrir að Landhelgisgæslan fær tilkynningar um eldis/ræktunarbúnað sem án leyfís 
hefur verið settur á svæði þar sem skipaumferð er mikil og veldur þar hættu. Einnig eru dæmi 
um starfsemi sem hefur öll tilskilin leyfí en búnaður er ekki festur nægilega vel og rekur inn á 
siglingaleið eða merkingax skortir. Ómerktur eldis/ræktunarbúnaður getur flækst í skrúfum stórra 
skipa en hann getur einnig valdið hættu fyrir litla hraðskreiða báta sem geta siglt á hann á mikilli 
ferð í lélegu skyggni.

Eitt af mörgum verkefnum Landhelgisgæslunnar er að tryggja öryggi sjófarenda t.d. með því að 
fjarlægja eða tilkynna um hluti sem geta valdið siglingahættu. Þegar leyfí eru veitt til eldis í sjó, 
er mikilvægt að Landhelgisgæslan fái upplýsingar um ræktunarsvæði svo hægt sé að gefa út 
tilkynningu til sjófarenda, sjá um þetta 10. og 11. t l  1. mgr. 4. gr. laga um Landhelgisgæslu 
íslands nr. 52/2006. Sjófarendur merkja þá ræktunarsvæði í sjókort hjá sér og geta þannig varast 
að fá ræktunarbúnað í skrúfuna eða sigla á hann.

í þessu sambandi er einnig vert að benda á 71. gr, laga um fjarskipti nr, 81/2003 en þar eru 
ákveðnar skorður settar við starfsemi á sjó nálægt neðansjávarstrengjum.

2. Athugasemdir við einstök ákvæði

2.1. Svæðaskipting starfsemi -  umsagnaraðilar -  2. mgr. 5. gr.

Lagt er til að 2. mgr. 5. gr. hljóði svo (breytingatíllaga skáletruð):

Áður en ákvörðun um slíka svæðaskiptingu er tekin skal ráðherra m.a. afla umsagna 
Fiskistofu, Hafrannsóknastofnunarinnar, Landhelgisgœslu íslands, Matvælastofnunar, 
Orkustofnunar, Siglingastofhunar íslands og Umhverfísstofhunar.

2.2. Staðbundið bann við starfsemi -  umsagnaraðiiar -  6. gr.

Lagt er til að 6. gr. hljóði svo (breytingatillaga skáletruð):

Ráðherra getur takmarkað eða bannað skeldýrarækt eða ákveðnar aðferðir við slíka starfsemí í 
einstökum flörðum, flóum eða á svæðum sem teljast sérlega viðkvæm gagnvart þeirri starfsemi 
sem fer fram samkvæmt lögum þessum. Santa gildir ef starfsemin truflar siglingar eöa veldur 
siglingahættu. Áður en ákvörðun um slíkt bann er tekin getur ráðherra aflað umsagna Fiskistofu,

Hafrannsókiiastofnunarimiar, Landhelgisgœslu íslands, Matvælastofnunar, Siglingastofnunar 
íslands og Umhverfísstofnunar.

2.3. Tilraunaleyfi -  umsagnaraðilar -  2. mgr. 7. gr.

Lagt er til að 2. mgr. 7. gr. hljóði svo (breytingatillaga skáletruð):

Áður en tilraunaleyfi er veitt skal Matvælastofnun afla umsagna Fiskistofu, 
Hafrannsóknastofnunarinnar, Landhelgisgœslu íslands og Siglingastofhunar íslands, um hvort 
náttúrulegar aðstæður á fyrirhuguðu tilraunasvæði eða fyrirhugaðar tegundir, stofnar eða 
starfsaðferðir gefi tilefni til hættu á neikvæðum vistfræði- eða erfðafræðiáhrifum sem leitt getur 
af leyfisskyldri starfsemi.

2.4. Skilyrði tilraunaleyfis- merkingar -  6, mgr. 7. gr.

Lagt er til að 6. mgr. 7. gr. hljóði svo (breytingatillaga skáletruð):

Einnig er heimilt að binda tilraunaleyfi skilyrðum um að leyfishafi merki rœktunarsvæði til 
Öryggis fyrir sjófarendur, haldi skrár um fjölda lína, botnfestingar og framvindu 
ræktunartilraunar, framkvæmi tilteknar forkannanir varðandi staðarval og sýnatökur á 
framleiðslusvæði, efna- og örverurannsóknir, athugun á áhrifum veðurfarslegra þátta, mengun 
o.fl.

2.5. Ræktunarleyfi -  umsagnaraðilar -  3. mgr. 9. gr.

Lagt er til að 3. mgr. 9. gr. hljóði svo (breytingatillaga skáletruð):

Áður en ræktunarleyfi er veitt skal Matvælastofnun afla umsagna Fiskistofu, 
Hafrannsóknastofnunarinnar, Náttúrufræðistofhunar íslands og Siglingastofnunar íslands um 
hvort náttúrulegar aðstæður á fyrirhuguðu ræktunarsvæði eða fyrirhugaðar tegundir, stofnar eða 
starfsaðferðir gefi tilefni tií hættu á neikvæðum vistfræði- eða erfðafræðiáhrifum sem leitt getur 
af leyfisskyldri starfsemi. Einnig skal leita umsagnar Landhelgisgœslu íslands um hvort 
fyrirhugað rœktunarsvœði truflar siglingar eða veldur siglingahœttu. Jafhframt hefur 
Matvælastofnun heimild, að fenginni umsögn Fiskistofu, til að ákvarða stærð ræktunarsvæðis, 
hafi svæðaskipting ekki verið ákveðin, sbr. 5. gr.

2.6. Ræktunarleyfi -  merking ræktunarsvæðis -  4. mgr. 9. gr.

Lagt er til að 4. mgr. 9. gr. hljóði svo (breytingatillaga skáletruð):

Umsókn um ræktunarleyfi skal vera skrifleg. Þar skulu m.a. koma frarn upplýsingar um 
eignaraðild að skeldýraræktarstöð, fagþekkingu umsækjenda um ræktunarleyfi á viðkomandi 
sviði, stærð og umfang starfsemi, framleiðslumagn og tegundir og merkingu ræktunarsvœðis til



öiyggis fyrir sjófarendur. Ef áformað er að starfsemi samkvæmt umsókn umsækjanda fari fram 
innan netlaga eignarlands skal fylgja eignarheimild eða samningur við eiganda viðkomandi 
lands. Þá skal fylgja yfirlýsing bygginga- og/eða skipulagsfulltrúa sveitarfélags um að mannvirki 
sem áformað er að nota við skeldýrarækt séu í samræmi við skipulag.

2.7. Mannvirki og búnaður -  tilkynningar -  2. mgr. 11. gr.

Landhelgisgæsian gefur út tilkynningar til sjófarenda sem geta þá merkt ræktunarsvæði inn í 
sjókort hjá sér. Lagt er til að 2. mgr. 11. gr. hljóði svo (breytingatillaga skáletruð):

Leyfishafi skal merkja búnað og mannvirki og senda tilkynnxngar um starfsemina til 
Landhelgisgœslu íslands, Siglingastofnunar íslands, hafnaryfirvalda í viðkomandi 
sveitarfélögum og annarra stjórnvalda efíir því sem við á, í samræmi við ákvæði laga og 
stjómvaldsreglna sem gilda á hverjum tíma. Landhelgisgæslan sendir út tilkynningu til 
sjófarenda um staðsetningu ræktunarsvœðis*

2.8. Lok starfsemi -  tiikynningar -  13. gr.

Lagt er til að 13. gr. hljóði svo (breytingatillaga skáletruð):

Við lok starfsemi sem leyfi hefur verið veitt til samkvæmt lögum þessum, bæði tilraunaleyfi og 
ræktunarleyfi, er leyfishafa skylt að fjarlægja öll mannvirki og allan búnað sem hann hefur notað 
til starfsemi sinnar innan þriggja mánaða. Matvælastofnun getur þó veitt leyfishafa lengrí frest ef 
sérstakar aðstæður eru fyrir hendi. Ef leyfishafi sinnir ekki þessari skyldu innan framangreindra 
tímamarka getur Matvælastofnun látið framkvæma verkið á hans kostnað. Tilkynna skal um lok 
starfsemi til Landhelgisgœslu íslands sem kemur upplýsingum á framfœri með tilkynningu til 
sjófarenda.

F. h. Landhelgisgæslu íslands

Dagmar Sigurðardottir 
lögfræðingur


